
 
 
 
 
 

MOʻOLELO HĀLĀWAI O KE KOMIKINA NO KA HOʻOLAULEʻA NOʻEAU A 
MOʻOMEHEU PĀKĪPIKA (FestPAC) 

 
PŌʻAKAHI, LĀ 19 ʻAPELILA, 2021 HOLA 2:30ʻaui 

 
MA O KA ZOOM:  ʻAHA KŪKĀ MA KA WIKIŌ 

 
Nā Lālā Komikina i kū mai: 

Kalani Ka‘anā‘anā, - Keʻena Kuleana Hoʻokipa o Hawaiʻi (HTA) 
Luna Hoʻomalu 
Snowbird Bento - Kaiāulu (Haʻalele ma ka 3:02ʻaui) 
Māpuana de Silva - Kaiāulu (Hōʻea ma ka 2:34ʻaui) 
Jamie Lum - Keʻena Hoʻomohala Waiwai a me ka Hoʻokipa  
  (DBEDT) 
Richard Onishi - ʻAha Lunamakaʻāinana o Hawaiʻi (Hōʻea ma ka  
  2:36ʻaui) 
Makanani Salā - Ke Kūlanakauhale a Kalana o Honolulu 
Hinaleimoana Wong-Kalu - Keʻena Kuleana Hawaiʻi (OHA) 

 
Nā Hoa Kipa: 

Jackie Lynne Burke - Kaiāulu 
Maka Casson-Fisher - Keʻena Kuleana Hoʻokipa o Hawaiʻi  (HTA) 
Ilihia Gionson - ʻAhahui Hoʻokipa ʻŌiwi Hawaiʻi (NaHHA)  
Dede Howa - Keʻena Kuleana Hoʻokipa o Hawaiʻi  (HTA) 
June Matsumoto - Kaiāulu 
Monte McComber  - Kaiāulu 
Aaron Sala - Ke Kulanui o Hawaiʻi/Royal Hawaiian Center 

 
Nā Limahana: 

Margaret Ahn - Loio Kuhina 
Marlene Hiraoka - DBEDT 
Selma Malcolm - DBEDT  
Timothy Tiu - DBEDT 

 
Nā Mihi: 

Jarrett Keohokālole - ʻAha Kenekoa o Hawaiʻi 

HOʻOMAKA 
Hoʻomaka ka Luna Hoʻomalu Kaʻanāʻanā i ka hālāwai ma ka hola 2:31ʻaui ma o ke aloha ʻana 
aku i ka poʻe ma ka ZOOM a Facebook Live. 
 
Noi ka Luna Hoʻomalu Kaʻanāʻanā iā Ms. Wong-Kalu e mālama i ka wehena. 
 
ʻŌLELO HŌʻIKE A KA LEHULEHU 
Wehe ka Luna Hoʻomalu Kaʻanāʻanā i ka papahana i ka lehulehu e hoʻopuka manaʻo no ka 
papahana o ka hālāwai. ʻOiai ʻaʻohe mea i hoʻopuka ʻia, ua hoʻoholomua aku nō ʻo ia i ka 
papahana. 
 
ʻĀPONO I KA MOʻOʻŌLELO HĀLĀWAI, 4 ʻAPELILA, 2021 
Kaʻakaʻahi ʻia ka moʻolelo hālāwai e nāhā hou ʻia e nā Lālā Komikina a nīnau akula ka Luna 
Hoʻomalu Kaʻanāʻanā i nā he mau manaʻo kōkua ko kekahi no ka hoʻoponopono ʻana i ia 
moʻolelo hālāwai nei. 
 
ʻOiai ʻaʻohe manaʻo i hoʻopuka ʻia, noi ʻo Ms. Lum lāua me Ms. Bento e ʻāpono ʻia kēia 
moʻolelo hālāwai e like me ka mea i palapala ʻia - ʻaʻohe loli. 
 
Mālama ʻia he koho pāloka ma ke kāhea inoa a ʻāpono ʻia ka moʻolelo hālāwai e ka Luna 
Hoʻomalu Kaʻanāʻanā, Ms. de Silva, Ms. Bento, ka Lunamakaʻāinana Onishi, Ms. Lum, Ms. 
Wong-Kalu a me Ms. Salā. 
 
Ua lōkahi lākou ma ka ʻāpono ʻana i ia manaʻo.  
 
NĀ KĀNĀWAI E ʻIMI ʻIA ANA 
Hōʻike ka Luna Hoʻomalu Kaʻanāʻanā i ka holomua o SB 696, ka pila hoʻi e hoʻolōʻihi ana i ka 
noho ʻana o ke Komikina a i ʻAukake 31, 2025 a ʻae aku ʻo ia i nā Lālā Komikina e kūkā hou 
aku ma ka ʻaoʻao i mea e hoʻokō ai ko lākou mau kuleana i pili i ia pila nei. 
 
Hōʻike ʻo Ms. Lum no ko ke Kōmike ʻAha hui ʻana a me ka pono e ʻāpono ʻia kā lākou CD1 e 
hoʻopololei ana i ka lā i palapala mua ʻia e ke Kōmike Kuhina Waiwai. E hui hou ana ke Kōmike 
ʻAha ma ka Poʻakolu, lā 21 o ʻApelila, 2021 ma ka hola 1:30ʻaui. 
 
Lana ko ka Luna Hoʻomalu Kaʻanāʻanā manaʻo e ʻāpono ʻia ka CD1 me ka lā pololei, ʻo ka lā 31 
o ʻAukake, 2025 nō hoʻi. Eia hou, e hoʻokomo ʻia ana nō nā manaʻo i hāpai ʻia e ka OIP i loko o 
ke kāmua no ka ʻae ʻia o ʻehā Lālā Komikina, ma ka nui loa, e hui ma ka ʻaoʻao no ka hoʻolālā 
kūpono ʻana - me ka manaʻo e kaʻana lākou i nā mea i kūkā ai ma nā hālāwai Komikina kūmau i 
kēlā me kēia mahina. 
 
HŌʻIKEʻIKE A KŪKĀKŪKĀ I KA PAPAHANA HOʻOLAULEʻA 
Kāhea ka Luna Hoʻomalu Kaʻanāʻanā iā Ms. Bento lāua ʻo Mr. Gionson e hōʻikeʻike no ia 
māhele. 
 



Moʻolelo Hālāwai o ke Kōmike no ka Hoʻolauleʻa Noʻeau A Moʻomeheu Pākīpika 13 
Pōʻakahi, 19 ʻApelila, 2021 hola 2:30ʻaiu ma o ka ZOOM 
ʻAoʻao 3 o 7 

 
Mahalo ʻo Ms. Bento iā Mr. Salā no ka hōʻike ʻana aku i ka palapala ma ka hālāwai Komikina 
aku nei ʻoiai ʻaʻole ʻo ia ma laila. Makemake ʻo Ms. Bento e hoʻoholo pau loa ʻia nā māhele nui 
ma o ke koho pāloka. 
 
Ua heluhelu ʻo Ms. Bento i ka moʻolelo hālāwai no ka hālāwai i mālama ʻia ma Nowemapa 10, 
2020 a hoʻomaopopo ʻo ia i ka palapala ʻia ma ua moʻolelo hālāwai nei ka manaʻo e hoʻokō ʻia 
ka papahana ma ia manawa, eia naʻe, ʻaʻole nō i hoʻopaʻa pono ʻia. Eia hou, ʻaʻole i mālama ʻia 
kekahi koho pāloka ma ka hālāwai i mālama ʻia ma Kekemapa 1, 2020 e hoʻopaʻa i ka papahana 
kekahi. ʻO ia ke kumu i waiho ʻia ia kumuhana nei na Ms. Bento me kona lalo kōmike e kūkā a 
hoʻoholomua hou aku. 
 
Makemake ʻo Ms. Bento e mālama i nā kia nui i hoʻokahua mua ʻia no ka Hoʻolauleʻa. Hoʻolele 
akula ʻo Mr. Gionson i ke kiʻi e hoʻohālikelike ana i nā kia kumu a me nā mea i hoʻololi ʻia. A 
laila hoʻomaopopo aku ʻo Ms. Bento no kāna nānā ʻana i ka wikiō a me ka moʻolelo hālāwai o ka 
hālāwai Komikina aku nei.  
 
Hōʻike hou ʻo Ms. Bento i ko lākou makemake e ʻāpono ʻia nā māhele nui. ʻAʻole lākou e nānā 
ana i nā lāliʻi kikoʻī i kēia manawa. Nīnau naʻe ʻo ia i nā Lālā Komikina inā hoʻopaʻa ʻia nō ia 
mau māhele nei, inā ua hiki iā lākou me kāna lalo kōmike ke holomua ma ka hoʻopaʻa ʻana i nā 
wehewehena no ka papahana. Aia nō a paʻa ia mau māhele nui nei, e hiki ana i ke Komikina ke 
hoʻomaka i ka hoʻolako ʻana i ke kālā e pono ai kekahi. 
 
Hoʻomaopopo hou ʻo Ms. Bento no ka ʻāpono kūhelu ʻole ʻia o nā māhele mua a no ka 
hoʻololi/hoʻokumu hou ʻia o nā māhele e kona lalo kōmike. No laila ua kāpae ʻia kekahi ʻoiai ua 
kūpono kona kaʻa ʻana ma lalo o kekahi māhele.  
 
Noi ʻo Ms. Bento i nā Lālā Komikina e hoʻopuka manaʻo, me ka manaʻo ʻaʻole pono e lōʻihi ko 
lākou manaʻo. Nīnau pū ʻo ia i ka Luna Hoʻomalu Kaʻanāʻanā inā he ʻalemanaka a i ʻole paha 
inā ua hoʻopaʻa ʻia kekahi lā palena pau no ko lākou hoʻopaʻa hou ʻana aku i nā māhele a me nā 
wehewehena o kēlā me kēia hanana āna e noʻonoʻo nei. 
 
Paipai ka Luna Hoʻomalu Kaʻanāʻanā e mālama i kekahi koho pāloka no ka ʻāpono ʻana i nā 
māhele nui i mea e holomua pono ai ka hana, ʻoiai pono e holomua ma ka hoʻopaʻa ʻana i nā 
lāliʻi e kaʻa ana ma lalo o kēlā me kēia māhele nui. Na kēlā me kēia hui ʻelele o kēlā me kēia 
kalana e hui a hoʻopuka manaʻo no nā kumuhana a lākou e komo ai. 
 
Nīnau hōʻoia ka Lunamakaʻāinana Onishi inā ua kiʻi a hoʻopaʻa ʻia ia mau māhele nui mai loko 
mai o nā mea i kūkā mua ʻia e lākou. A hōʻoia ʻia nō kāna nīnau, noi akula ka Lunamakaʻāinana 
Onishi e ʻāpono ʻia ia mau māhele nei me ke kākoʻo o Ms. de Silva.  
 
Mahalo ʻo Ms. de Silva iā Ms. Bento me kāna lalo kōmike no kā lākou hana maiau ma ka nāʻana 
hou ʻana i ka papahana o nā Hoʻolauleʻa o mua a laila ka hoʻokumu ʻana i nā māhele kūpono me 
ka ʻikepili kahiko e kū ana i kēia au. 

Mālama ʻia he koho pāloka ma ke kāhea inoa a ʻāpono ʻia nā māhele nui e ka Luna Hoʻomalu 
Kaʻanāʻanā, Ms. de Silva, Ms. Bento, ka Lunamakaʻāinana Onishi, Ms. Lum, Ms. Wong-Kalu, a 
me Ms. Salā. 
 
Ua lōkahi lākou ma ka ʻāpono ʻana i ia mea. 
 
KŪKĀKŪKĀ I KA HOʻOKUMU ʻIA O NĀ LALO KŌMIKE 
Wehewehe ka Luna Hoʻomalu Kaʻanāʻanā i ka hoʻokomo ʻia o kēia kumuhana ma ka papahana 
hālāwai ʻoiai he pili kona i ke kumuhana ma hope pono, ʻo ia hoʻi ka Puke Alakaʻi Hoʻolauleʻa a 
me kā Guama Hōʻike ʻAno. 
 
Makemake ka Luna Hoʻomalu Kaʻanāʻanā e hāpai ʻia nā manaʻo no ke ʻano e holomua ai nā lalo 
kōmike. No kona kuleana e kālele ana i ka hoʻoulu kālā a me ka ʻaha wehena a panina, 
makemake lākou ʻo kāna lalo kōmike e hoʻolālā a hoʻokō i nā lāliʻi e pili pū ana i ia mau 
kumuhana nei.  
 
Noi ka Luna Hoʻomalu Kaʻanāʻanā i mau manaʻo hou aku no nā lalo kōmike. 
 
No ka ʻaoʻao pilina kanaka a hoʻokaʻaʻike, makemake ka Luna Hoʻomalu e kono i nā kākoʻo mai 
loko mai o HTA me NaHHA, e laʻa hoʻi me Ms. Marissa Yamane. I pili hoʻi i ka ʻaoʻao hoʻoulu 
kālā, e kūkā ana ka Luna Hoʻomalu me Ms. Lum ma ka ʻaoʻao i mea e hoʻopaʻa ai ke kāmua o 
ka RFI. E lilo ana kēia RFI he lāʻana a ke Komikina e hāhai ai ma ka ʻimi ʻana i ke kālā a me ke 
kūkulu hou ʻana aku ma luna o ka hana. 
 
Wehewehe ka Luna Hoʻomalu Kaʻanāʻanā no kona ʻimi ʻana i nā wahi kahi e mālama ʻia ai ka 
ʻaha wehena a panina, no laila ʻaʻohe holomua ma kēlā ʻaoʻao no ka manawa. Eia naʻe, ke 
hoʻopaʻa ʻia ia mau wahi nei, e lilo ana nā ʻelele o ua mau wahi nei he mau lālā o ka lalo kōmike 
a e kono pū ʻia ana nā lālā hou aku ke ʻano kokoke mai ka lā o ka Hoʻolauleʻa. 
 
Wehe hou ka Luna Hoʻomalu Kaʻanāʻanā i ka papahana no ko nā Lālā Komikina hāpai/hoʻopuka 
manaʻo e pili ana i nā lalo kōmike. Hōʻike akula ʻo Ms. Lum no ka hoʻokō ʻana o ko DBEDT 
kuleana e nā limahana o ia keʻena nei a i ke kupu ʻana mai o kekahi mea i pili i ke kālā kākoʻo e 
pono ai ke kōkua no waho. No ka manawa, e kaukaʻi nui ana ʻo ia ma luna o ko DBEDT mau 
limahana. Hoihoi pū ʻo ia e kono ia Mr. Jonathan Johnson ma SFCA no ke kōkua ma ka ʻaoʻao 
hoʻolālā ʻoiai he ʻike kona ma kēia hana. E noi pū ana ʻo ia iā Mr. Salā i kona mau manaʻo e pili 
ana i ka loaʻa o nā lako a kākoʻo hou aku iā lākou no nā hanana o ia Hoʻolauleʻa nei. 
 
Makemake ʻo Ms. Salā e hoʻopaʻa ʻia kahi e kūkulu ʻia ai ke kūlanakauhale no ka Hoʻolauleʻa 
ʻoiai hopohopo ʻo ia i ka hoʻopaʻa ʻana i nā kiaʻi e makaʻala i kēia wahi nei no ka holo ʻana o nā 
lā he ʻumi o ka Hoʻolauleʻa, apwa. Paipai ka Luna Hoʻomalu Kaʻanāʻanā i ka poʻe e hoʻohana i 
ka palapala i hoʻoākaukau mua ʻia no ka hoʻoholo ʻana i kēia. E hoʻopihapiha ana ʻo ia i nā 
palapala e lilo ai ka Hale Aliʻi ʻIolani a me Kapiʻolani Pāka he mau wahi e mālama ai ka ʻaha 
wehena a panina. Hōʻoia pū ʻo ia i ka mālama ʻana i nā hanana ma ka Hale ʻAha o Hawaiʻi ʻoiai 
i paʻa mua ai ke kālā no ia kumu a ʻoiai hoʻi ua lawa ka lumi e mālama i nā hālāwai nui, ka 
noʻeau, a me nā mea hōʻikeʻike ʻē aʻe. 

Hōʻike ka Lunamakaʻāinana Onishi no ko lāua ʻo ke Kenekoa Keohokālole hiki ʻole ke hālāwai 
a i kēia ʻoiai paʻahana lāua ma ka ʻAhaʻōlelo. E hālāwai ana nō naʻe lāua ma hope o kēia kau 
ʻAhaʻōlelo. 
 
KŪKĀKŪKĀ I KA PUKE ALAKAʻI HOʻOLAULEʻA A ME KA HŌʻIKE ʻANO GUAMA 
ʻUMIKŪMAMĀLUA 
Hoʻomaopopo akula ka Luna Hoʻomalu Kaʻanāʻanā i nā Lālā Komikina no ka hoʻouna ʻia o ka 
Puke Alakaʻi Hoʻolauleʻa a me kā Guama Hōʻike ʻAno iā lākou no ka ʻikepili hou aku a me ka 
nānā hou. E pono ana e nānā hou ʻia ka Puke Alakaʻi Hoʻolauleʻa a hōʻoia i ka launa iā lākou ma 
Hawaiʻi a i ʻole paha, inā ua pono e hoʻololi ʻia. E pilikia ana nō ko Hawaiʻi me nā kānāwai 
palena ʻāina, nā kānāwai i pili i ka halihali mea kanu, apwa. ʻoiai ʻokoʻa ko kākou mau kānāwai 
mai nā ʻāina ʻē aʻe o ka Pākīpika. 
 
Hōʻike pū ka Luna Hoʻomalu Kaʻanāʻanā i ka hoʻonoho ʻole ʻia o ke poʻo no ka Hoʻolauleʻa a i 
kēia. Hōʻike ʻo Ms. Salā i kona hopohopo i ka hoʻonoho ʻole ʻia o ke poʻo a nīnau ʻo ia inā ua 
ʻimi ʻia kekahi e ʻauamo i kēia kuleana. Noi ka Luna Hoʻomalu Kaʻanāʻanā i ka hoʻopuka 
manaʻo no kēia, a hōʻike pū ʻo ia i ka loaʻa ʻole o ke kālā iā lākou e uku i kēia kūlana nei. Eia 
naʻe, he koʻikoʻi ia kūlana nei no ka holo pono ʻana o ka hoʻolālā a hoʻoholomua hou ʻana aku i 
kēia ʻano hoʻolauleʻa. ʻIke ʻo ia he kūlana hana manawa piha kēia e hoʻomaka ai ka hana he 
ʻelua makahiki ma mua o ka Hoʻolauleʻa. Eia hou, he koʻikoʻi ko lākou kālele ʻana ma ka 
moʻohelu kālā a me ke noi kālā. Loaʻa pū nā ʻaoʻao koʻikoʻi hou aku e mālama ai, e like hoʻi me 
ke keʻena pono kānaka, pilina kānaka, ka palekana, apwa. Eia naʻe, inā ʻaʻohe poʻo, e ʻoi aku ana 
ka papaha o ka heleleʻi ʻana o nā lāliʻi no ia mau mea a pau.  
 
Kākoʻo ʻo Ms. Lum i ka nui koʻikoʻi o ka hoʻonoho ʻia o ke poʻo he ʻelua makahiki ma mua o ka 
Hoʻolauleʻa a me ka pono e uku ʻia ia kanaka nei. Hāpai aʻela ʻo ia i ka manaʻo e hai ʻia kekahi 
ʻelele mai kekahi o nā mea kākoʻo, e like me ke ʻano i hoʻonoho ʻia nā poʻo o nā ʻoihana ʻauhau 
ʻole, a hoʻonoho ʻia ia kanaka nei no ka holo ʻana o ka wā e hoʻolālā a hoʻopaʻa ai ka 
Hoʻolauleʻa. 
 
Hāpai aʻela ka Luna Hoʻomalu Kaʻanāʻanā i nā koina AmeriCorps VISTA kekahi. Makemake pū  
ʻo ia e komo nā ʻōpio i kēia kūkā a hoʻolālā ʻana.  
 
ʻO ka maʻamau, hoʻonoho ʻia ke poʻo o ka Hoʻolauleʻa e kekahi e ke aupuni, wahi a Ms. de 
Silva. Hoʻonoho ʻia ia kanaka nei e ke aupuni a uku ʻia nō e ke aupuni kekahi. Hoʻomau ʻo ia i 
ka hoʻopuka manaʻo no nā ʻāina ʻē aʻe a no ka loaʻa o ia poʻo nei i ka pilina maikaʻi i ka poʻe a 
me nā honua o ia ʻāina nei a hoihoi ʻo ia e ʻike inā he kanaka ma Hawaiʻi i hiki ke ʻauamo i ia 
ʻano kuleana. 
 
Wahi a ka Lunamakaʻāinana Onishi, pono ke Komikina e nānā hou i ka moʻohelu kālā a hāpai ʻo 
ia i ka manaʻo e kūkulu ʻia kekahi mau moʻohelu kālā kikoʻī no ka hana e hoʻokō ai a me ka nui 
kālā e pono ai ia mau mea. A i kēia, ʻaʻole i hoʻopaʻa ʻia kekahi ʻano pahuhopu no ka hoʻoulu 
kālā kekahi e ke Komikina. I ko Ms. de Silva manaʻo, he kūpono ka loaʻa o ka ʻelele aupuni ma 
kēia hoʻoholo ʻana. Hāpai aʻela ka Lunamakaʻāinana Onishi i ka manaʻo e hoʻonoho ʻia ke poʻo 
mai loko mai o DBEDT no ke koʻikoʻi loa o kēia Hoʻolauleʻa nei a me kona puka lanakila. Kūʻē 
ʻo ia i ka manaʻo e hoʻonoho ʻia kekahi ʻelele no waho o ke aupuni ʻoiai no ke aupuni nō ia 

kuleana e makaʻala kūpono i ka Hoʻolauleʻa. ʻO ka maʻamau, ʻaʻole e hoʻokumu ʻia kēia ʻano 
kūlana hana e ke aupuni, eia naʻe, ʻo ka ʻoiaʻiʻo, ʻaʻole mālama pinepine pū ʻia kēia ʻano hanana 
nui, no laila, he mea kūikawā kēia e noʻonoʻo ai ma ka hoʻoholo pono ʻana. 
 
E hoʻopaʻa ana ka Luna Hoʻomalu Kaʻanāʻanā i kāmua o ka moʻohelu kālā ma mua o kekahi 
hālāwai ma ke ʻano he lāʻana e hoʻomohala hou ai. Makemake pū ʻo ia e hoʻokomo ʻia ka 
ʻikepili hou aku no ke noi kālā maiā ANA ma ka ia papahana hālāwai a me kekahi wā e hoʻi hou 
i ka manaʻo e hana like me AmeriCorps VISTA. E hālāwai pū ana ʻo ia me ke Kikowaena 
Hikina-Komohana e ʻimi i nā kumuwaiwai hou aku i hiki ke kākoʻo i kā lākou ma ke Komikina 
ma ka ʻaoʻao mokuʻāina. Makemake pū ka Luna Hoʻomalu i ka SFCA e hōʻike i ke Komikina i 
kā lākou hana i hiki i ke Komikina ke hoʻoholo inā he kūpono ko lākou kākoʻo ʻana, keu hoʻi ma 
ka ʻaoʻao kākau noi kālā. 
 
Wehewehe ʻo Ms. de Silva i ka wehe ʻia o ka wā noi no ANA a e mālama ʻia ana kekahi wā aʻo i 
kēia pule aʻe. ʻO ka lā palena pau no ke kāinoa ʻana, ʻo ia ka pau ʻana o Iune a i ʻole ma ka 
hoʻomaka ʻana o Iulai.  
 
Nīele aku ka Luna Hoʻomalu Kaʻanāʻanā iā Mr. McComber i kona pilina me CPAC a me nā 
polokalamu Alakaʻi ʻŌpio a inā ua hiki paha iā ia ke ʻohi i nā inoa o nā hui ʻelele i hoihoi paha i 
kēia hana. Hoʻomaopopo ʻo Ms. de Silva no ka hiki ʻole ke hoʻoholomua i kēia noi a i ka 
hoʻouna kūhelu ʻia o ka leka kono i nā lāhui ʻē aʻe. Hōʻike pū ʻo ia no ke kū ʻelele like ʻana o nā 
ʻelele o ka ʻaha kūkā ma ko lākou mau hui ʻelele ponoʻī kekahi. No laila, ʻo nā mea kaʻa launa ke 
kūpono e noi i ia ʻano papa inoa. 
 
Hoihoi ka Luna Hoʻomalu Kaʻanāʻanā e ʻike i kekahi papa inoa o nā poʻo o kēlā me kēia hui 
ʻelele i hiki ke hoʻoholo ʻia inā he kūpono ke kono ʻana o ke Komikina i nā ʻelele e hoʻolauna iā 
lākou iho i ke Komikina. He kōkua kēia i ke Komikina ma ka ʻike ʻana i nā ʻāina a lāhui ʻē aʻe, 
apwa. Hoʻomaopopo hou ʻo Ms. de Silva i ke kūpono o ka hoʻolālā ʻana me nā mea kaʻa launa. 
Hōʻike ʻo ia no ka hoʻopuka ʻia o ka SPC e wehewehe ʻana i ke ʻano kūpono e launa ai me nā 
kānaka a puni ka Pākīpika. E hoʻouna ʻo ia i kope iā Ms. Sanders a me Mr. Casson-Fisher. 
Makemake ka Luna Hoʻomalu Kaʻanāʻanā e hoʻoikaika i ka hoʻokaʻaʻike ma waena o nā lāhui ʻē 
aʻe me ke Komikina. Hōʻike ʻo Ms. de Silva i kona hiki ke hoʻopaʻa i kahi papa manawa no nā 
makahiki ʻelua a ʻekolu paha e hiki mai ana, eia naʻe, ʻo ke alaina nui loa, ʻo ia hoʻi ka ʻimi i ka 
pane leka uila. Kali ka hapanui o ka poʻe a i ka minuke hope loa e pane. No laila, kākoʻo ʻo ia i 
ka manaʻo e hoʻoikaika i nā pilina pilikino. 
 
ʻŌLELO HŌʻIKE A KA LEHULEHU 
Wehe ka Luna Hoʻomalu Kaʻanāʻanā i ke kūkā i ka lehulehu e hāpai manaʻo.  
 
Hoʻomanaʻo ʻo Ms. Ahn i nā Lālā Komikina e hōʻā i nā mikini paʻi wikiō ke komo i ka hālāwai. 
Inā pono kekahi Lālā Komikina e haʻalele i ka hālāwai, pono ʻo ia e hoʻomaopopo i ka poʻe i 
ʻike lākou no ko ia Lālā Komikina haʻalele ʻana. 
 
KA HOʻOPAʻA HĀLĀWAI - MEI 3, 2021 
Hoʻopaʻa ka Luna Hoʻomalu Kaʻanāʻanā i kahi hālāwai no ka lā 3 o Mei, makahiki 2021 ma ka 
hola 2:30ʻaui. 

HOʻOKUʻU 
Kūkala akula ka Luna Hoʻomalu Kaʻanāʻanā no ka mālama ʻia o ka hanana ʻo Hawaiian Airlines 
May Day: Mākaʻikaʻi 2021, a he mea kākoʻo hoʻi ka HTA. Hōʻike ʻo ia no kā ka Hālau Mohala 
ʻIlima komo ʻana i kēia papahana nei me nā hui a kānaka kaulana ʻē aʻe. E hoʻolele ʻia ana ka 
papahana ma ka lā mua o Mei ma KGMB, Facebook Live a ma KFVE. Paipai ʻo ia i ka poʻe e 
komo i ka lei, e kui/haku lei a e hāʻawi aku i ka lei ma ka Lā Mei.  
 
Ms. Salā mentioned that the City and County of Honolulu will be attempting to make the longest 
lei and beat India’s record.  The City and County of Honolulu is also a sponsor of the “Hawaiian 
Airlines May Day: Mākaʻikaʻi 2021” event. 
 
Haʻi ʻo Ms. Salā i ka poʻe no ko Ke Kūlanakauhale a Kalana o Honolulu ʻimi ana e kui i lei a eo 
ma luna o ko ʻInia lei lōʻihi loa. He mea kākoʻo pū Ke Kūlanakauhale a Kalana o Honolulu i ka 
hanana ʻo “Hawaiian Airlines May Day: Mākaʻikaʻi 2021.” 
 
Hoʻokuʻu ka Luna Hoʻomalu Kaʻanāʻanā i ka hālāwai ma ka hola 3:16ʻaui.   
 
 
 
Me ka ʻoiaʻiʻo, 

